
ERABAKIA, 2022ko OTSAILAREN 16koa, EUSKARA, KULTURA ETA
NAZIOARTEROTZEAREN ARLORO ERREKTOREORDEARENA, “STAFF
WEEKS" ANTOLATZERO ETA UPV/EHUko NAZIOARTERO HARREMANEN
ARLORO IRAKRASLE-IRERTZAILEEK (IRI) ETA ADMINISTRAZIO ETA
ZERBITZUETAKO LANGILEER (AZP) EAIE KONGRESURA JOATEKO DIRU-
LAGUNTZARK 2022eko DEIALDIAREN OINARRIARK ONARTZEKO.

Unibertsitatearen nazioartekotzea konsubstantziala da unibertsitatearen beraren
izaerarekiko. Unibertsitateko irakaskuntzaren kalitatea hobetzen eta aurrerapen
positiboak ekarriko dituzten praktikak bateratzen laguntzen du.

UPV/EHUK, atzerriko unibertsitate eta goi mailako irakaskuntzako ikastegiekiko
harremanak sustatzeko eta egonkortzeko asmoz, irakasleen eta administrazio eta
zerbitzuetako langileen mugikortasun ekintzetatik eratorritako gastuen
finantzaketa oso zein partzialerako deialdiak egin izan ditu urtero, trukerako
hitzarmen  berriak lortzeari begira, hartara unibertsitateko kideek
mugikortasunerako aukera gehiago izan ditzaten.

Deialdi hau ildo beretik doa eta bi helburu ditu: EAIE biltzarretara joatea eta STAFF
WEEKS antolatzea, horien bidez UPV/EHUK nazioarteko sarretan, programetan eta
proiektuetan daukan parte hartzea areagotzeko eta indartzeko mugikortasun
jarduerak.

Azaldutakoaren harira, kreditua egon badagoela kontuan izanda, eman dizkidaten
eskumenak erabiliz, honako hau

ERABARKRI DUT:

Lehenengoa: Irakasle-ikertzaileen eta AZPkoen mugikortasunerako diru
laguntzen deialdia (2022) onartu eta argitaratzea eta 27.000.- euroko gastua
onartzea, errektoreordetza honen aurrekontuaren kargura (organikoa: 3801;
funtzionala: 141).

Bigarrena: Administrazio bideari amaiera emango dion erabaki honen kontra
egiteko bide hauek erabil daitezke, baina inola ere ez aldi berean:

a) Aldez aurretik, aukerako berraztertze errekurtsoa jar daiteke erabakia
jakinarazi eta hurrengo egunetik hilabeteko epean, erabakia eman duen
organo beraren aurrean. Administrazio errekurtso hori jarriz gero, eta
errekurtsoa jarri eta hilabeteko epean erabaki espresurik jaso ezean,
errekurtsoa ezetsitzat jo dela ulertuko da. Horrela gertatuz gero, beherago
agertzen den b) letrako auzibidera jotzeko aukera egongo da. Presuntziozko
ezespena gertatuz gero, administrazioarekiko auzi errekurtsoa jartzeko epea
sei hilabetekoa izango da, presuntziozko ezespena gertatu eta hurrengo
egunetik  kontatzen  hasita  (29/1998 Legea, uztailaren  13koa,
Administrazioarekiko Auzien Jurisdikzioarena, 46. artikulua).

b) Bestela, zuzenean, administrazioarekiko auzi errekurtsoa jar daiteke
administrazio auzietako epaitegietan. Horretarako, bi hileko epea dago, erabaki

honen jakinarazpena jaso eta biharamunetik hasita (uztailaren 13ko 29/1998
Legea, Administrazio Auzietako Jurisdikzioa Arautzen duena, 8.3 eta 46.
artikuluak).

Ezin izango da administrazioarekiko auzi errekurtsorik jarri harik eta berraztertze
errekurtsoa modu espresuan ebatzi arte edo haren presuntziozko ezespena gertatu
arte.

OINARRIAK:
1. Zenbateko osoa

Deialdi honetarako gordetako zenbatekoa 27.000 euro da, Euskara, Kultura eta
Nazioartekotzearen arloko Errektoreordetzaren aurrekontuaren kargura.

Zenbateko hau aldatu ahal izango da eskatutako laguntzen zenbateko osoaren eta
aurrekontu baliabideen arabera.

Esleipena egiten den unean Kreditu erabilgarria agortuko ez balitz, soberakina
UPV/EHUren nazioartekotzea bultzatzeko ekintzetara bideratuko da.

2. Diruz lagun daitezkeen jarduerak
Hauek dira diruz lagunduko diren ekintzak:

A. EAIEn parte hartzea UPV/EHUKo ikastegietako zuzendaritza/dekanotzetako
kideak, nazioarteko harremanen arloan lan egiten duten arduradunak edo
administrazio eta zerbitzuetako langileak, eta masterretako batzorde
akademikoetako kideak.

B. UPV/EHUko ikastegiek Erasmus+ programaren barruan “Staff Weeks”

direlakoak antolatzea, beste herrialde batzuetako unibertsitate eta goi mailako
hezkuntzako erakundeetako kideak gu ezagutzera etor daitezen. Kreditu
totalaren barruan honetarako 4.500 euroko Kkreditua gordeko da, eta onartzen
den eskari bakoitzerako 1.500 euro emango dira. Erreserba hori erabiltzen ez
bada eskaririk aurkeztu ez delako, A ekintzara bideratuko da dirua.
Deialdi honetatik kanpo geratzen da, IRIri dagokionez, Latinoamerikan
irakasten diren UPV/EHUKo doktorego programetan eskolak ematera joatea.
Era berean, deialdi honetatik at geratzen da UPV/EHUKo langileak Europako
unibertsitate eremuko unibertsitateetara joatea irakastera edo prestakuntza
hartzera. Mugikortasun ekintza horietarako laguntza Erasmus finantzaketa
mekanismoaren bidez eskatu beharko da. Deialdi honetako laguntzak
bateragarriak izango dira nazioarteko mugikortasunerako aurreikusitako
beste zeinahi laguntzarekin; betiere, mugikortasun laguntzarako zehaztutako
mugaren barruan eta benetan egindako gastuak ordaintzeko.

Euskal Herriko EXCELENCIA INTERNACIONALIZACION
del Pais Vasco Unibertsitatea CIC

3. Parte hartzeko baldintzak

1. Eskatzaileek UPV/EHUKo ikastegietako eta ikastegi atxikietako irakasle-
ikertzaile edo AZPko kide behar dute izan eta, gainera, nazioarteko harremanen
arloari berariaz dagozkion eginkizunetan jardun behar dute.

2. Eskari egileek atzerriko hizkuntza baten ezagutza maila egiaztatu behar dute
(gutxien dela B1).!

4. Eskaera

Ezin izango dituzte diru laguntza hauek eskatu egoera hauetako batean dauden
pertsonek:

e Epaiirmoz kondenatuta daudenak diru laguntza edo laguntza publikorik
jaso ezin izatera.

e Dirulaguntzaren bat itzultzera behartuta egonik, diru guztia itzuli ez
dutenak.

e Erabakiirmo batez zigortuta daudenek diru laguntzarik jaso ezin izatera,
horren edo hala ezartzen duten beste lege batzuen arabera.

Bi modalitateetan eskariarekin batera zinpeko deklarazio bat aurkeztuko dute
eskatzaileek, beraiek sinatuta, agertuz aurreko paragrafoan adierazitako ezein
egoeratan ez daudela.

Eskariak indibidualak izango dira. IRl edo AZPko kide bakoitzak eta ikastegietako
nazioarteko harremanetako arduradun bakoitzak mugikortasun eskari bakarra
aurkeztu ahal izango du. Ez da diru laguntza bat baino gehiago emango helburu
bererako, hau da, ikastegi bereko pertsona bat baino gehiago badoaz unibertsitate
edo foro berera, ez zaie guztiei emango diru laguntza.

Eskari guztiak erantsita doan formatuan (1. eranskina) aurkeztu beharko dira, eta
ezinbestekoa izango da atal hauek betetzea:

1. Pertsonaren identifikazio datuak.

2. Ekintzaren izenburua eta mota, deialdi honetako jarduera zerrendaren
arabera (2. atala).

3. Ekintza proposamenaren memoria, helburu argiak eta aurreikusitako
emaitzak jasotzen dituena (7. atala).

4. Eskatutako diru laguntzaren aurrekontu banakatua. Zehaztu beharko da
kofinantzaketa, halakorik badago, eta gastuetarako partidak (joan-

! Onartu egingo dira CRUEk eta ACLESek onartzen dituzten ziurtagiriak, esteka honetan eskuragarri daudenak
https://www.ehu.eus/eu/web/nazioarteko-harremanak/hizkuntza-gaitasunaren-akreditazioa/; bai eta ofizialak
ez diren hizkuntzetan UPV/EHUko irakasleen hizkuntz gaitasunaren akreditazioak ere:
https://www.ehu.eus/eu/web/nazioarteko-plana/

etorrietarako, jatorduetarako, ostaturako eta matrikularako, besteak beste)
(8.edo 9. atala).

5. AZPkoek, gainera, zerbitzuko buruak egindako aldeko txostena aurkeztu
beharko dute.

Prozedura hasteko eskariak 39/2015 Legeko 66. artikuluak adierazten duen
baldintza guztiak betetzen ez baditu, eta, hala dagokionean, 39/2015 Legeko 67.
artikuluak adierazten dituenak, edo aplikatzekoak diren beste lege batzuek
eskatutakoak, interesatuari eskatuko zaio 10 eguneko epean akatsak zuzendu edo
falta diren nahitaezko dokumentuak bidaltzeko. Eta jakinaraziko zaio hala egin
ezean atzera botako diotela eskaria, lehenago erabakia emanda urriaren leko
39/2015 Legeko 68. artikuluan jasotakoaren arabera (Administrazio Publikoen
Administrazio Prozedura Erkidearen Legea).

5. Eskaria aurkezteko epea eta era

Eskariak aurkezteko epea deialdia webgunean argitaratuko denean hasiko da eta
2022ko martxoaren 15ean bukatuko.
Administrazio Publikoen Administrazio Prozedura Erkideari buruzKko urriaren leko
39/2015 Legeak 14.e) artikuluan adierazitakoaren arabera, eta bat etorrita
UPV/EHUKo Idazkari nagusiaren 2021eko apirilaren 28ko Erabakian
adierazitakoarekin (erabaki horrek onartu egiten ditu interesatuak UPV/EHUrekiko
harreman elektronikoetan identifikatzeko eta sinadura elektronikoa erabiltzeko
jarraibideak, bai eta erakunde horretan lanean ari diren pertsonak identifikatu eta
sinadura elektronikoa erabiltzekoak ere):

e Eskaera aurkeztu behar da UPV/EHUKo erregistro elektronikoaren

bitartez: https://egoitza.ehu.eus/eu/registro-electronico. Bertan sartuta,
“Jasotzailea” atalean Euskara, Kultura eta Nazioartekotzearen arloko
Errek —» Nazioarteko Hedakuntza (U02000247) aukeratu behar da.
Horretarako, identifikazio elektronikorako sistema hauetakoren bat erabili
behar da: Izenperen ziurtagiri digitala, UPV/EHUren txartela (Izenpe), NAN
elektronikoa, edo Diruaren eta Zerga Zigiluaren Fabrika Nazionalaren
ziurtagiria (FNMT-CERES).

e Era berean, eskaera aurkeztu ahal izango da sektore publikoko beste
edozein erakunderen erregistro elektronikoan eta, ohiz kanpoko kasuetan,
erregistro gaietan laguntzeko UPV/EHUren bulegoetan, aurrez aurre.
Erregistro gaietan laguntzeko UPV/EHUren bulegoetan aurkezten diren
eskaerak eta dokumentuak digitalizatu egingo dira administrazio
espediente elektronikoan sartzeko, eta jatorrizkoak interesdunari itzuliko
zaizkio, interesduna funtzionarioaren aurrean identifikatu eta horrela
jarduteko adostasun espresua adierazi ondoren, bat etorrita UPV/EHUKoO
idazkari nagusiaren 2021eko apirilaren 28ko Erabakian adierazitakoarekin.
Erabaki horrek onartu egiten ditu gai hauei buruzko jarraibideak: erregistro

gaietan laguntzeko bulegoak; eskaerak, idatziak edo bestelako
komunikazioak funtzionario publiko gaituaren bidez aurkeztea
UPV/EHUn; eta funtzionario publiko gaituen erregistroa.

6. Eskaerak baloratzeko irizpideak

Eskarietako akatsak zuzentzeko edo eskariak zuzentzeko hamar eguneko epea
igarota, baloraziorako izendatuko den batzordeak bilera egingo du tramitera
onartutako eskariak aztertzeko. Batzordeko kide izango dira: Euskara, Kultura eta
Nazioartekotzearen arloko errektoreordea (batzordeburua izango da), Nazioarteko
Mugikortasunaren arloko zuzendaria, Nazioarteko Harremanetako Zerbitzuko
burua eta errektoreordetzako teknikari bat.

Prozedura ez da lehia bidezkoa izango. Bi ekintzetako baten aurrekontua osorik
esleitzen ez bada, soberako zatia beste ekintzarako erabili ahal izango da.

- A EKINTZA:

e Proposamen guztien artean banatuko dira laguntzak, harik eta kreditua
amaitzen den arte. Hala ere, lehentasuna izango dute aurreko hiru
deialdietan parte hartu ez duten ikastegien eskabideek, honako
interpretazio honetan:

o Eskatutako zenbatekoek ekintza bakoitzaren aurrekontua gainditzen
badute, finantzaketa proportzionalki banatuko da eskaera guztien
artean.

o Banaketa proportzionalaren ondorioz, eskaera bakoitzeko laguntza
indibidualak, eskatutako Kkantitate guztien batez besteko
aritmetikoaren %25ean baino gehiago murrizten badira, baztertu
egingo dira azken 3 deialdietan diru-laguntza jaso duten
ikastegietatik datozen eskabideak. Azken kasu honetan, bazterketa-
ordena hau hartuko da kontuan: jasotako laguntza berrienetatik
zaharrenetara baztertuko dira, lehen aipatutako baldintza bete arte
(batez besteko murrizketaren %25ekoa edo txikiagoa).

e Beste finantzabide batzuk aurkeztu dituzten eskariek errektoreordetzari
eskatutako zenbateko osoa jaso ahalko dute. Hala ere, batzordeak laguntza
mugatu ahal izango die, batzordeak aztertu ondoren

- BEKINTZA

e B ekintzaren Kkasuan, aurkeztutako programaren  Kalitatea,
kofinantzaketarako konpromisoa eta ikastetxeen arteko oreka baloratuko
dira.



‘eman ta zabal zazu NAZIOARTEKO

BIKAINTASUN EUSKARA, KULTURA ETA NAZIOARTIE};CF){'II'EZKIE_I_/A(\;?REF;\IO%RDIEQFI;i

CAMPUSA

CAMPUS DE VICERRECTORADO DE EUSKERA, CULTURA E
INTERNACIONALIZACION

Universidad Euskal Herriko
del Pais Vasco Unibertsitatea

e Azken hiru urteetan laguntza jaso duten ikastetxeen lehentasun-
printzipioa ere erabiltzen da.

OHARRA: Aurreko deialdietan pertsona bati diru laguntza hau esleitu bazitzaion,
baina azkenean atzerriko unibertsitatera joan ez eta uko egin ez bazion diru
laguntzari errektoreordetzara bidalitako idazki arrazoitu batez, oraingoan % 50
jaitsiko zaio puntuazioa.

7. Erabaki

Euskara, Kultura eta Nazioartekotzearen arloko errektoreordeak, batzordeak
eskariei buruz egindako balorazioa ikusita, laguntzak esleituko ditu aurrekontu
kreditua agortu arte, eta, osterantzean, 1. oinarriaren azken paragrafoari eutsiko
zaio.

Esleipenaren erabakia ehutaula iragarki taula birtualetan, webgunean eta hiru
campusetako iragarki taula birtualetan argitaratuko da. Dena den, erabakiaren
berri emango zaio interesatu bakoitzari, urriaren leko 39/2015 Legeko 40.
artikuluan eta hurrengoetan aurreikusitako moduan, eskariak aurkezteko eta
akatsak zuzentzeko epeak amaitu eta ondoko hamar egunen barruan. Aipatutako
epe horretan erabakirik eman eta jakinarazten ez bada, eskariak ezetsitzat jo
beharko dira.

8. Onuradunen betebeharrak

Mugikortasun ekintzetan parte hartuko duten irakasleek euren kabuz gestionatu
beharko dute halakoetan eskatu behar izaten den lizentzia.

Laguntza emateko aintzat hartu den baldintzaren bat aldatuz gero, aldaketaren
berri eman beharko zaio errektoreordetzari.

Laguntza ordaindu dadin, onuradunek aurkeztu beharko dituzte jatorrizko gastu
indibidualen egiaztagiriak (ez dira onartuko beste pertsona batzuk agertzen diren
fakturak) eta jarduerari buruzko txosten bat, non azalduko duten nola lagundu
duen jarduerak deialdiaren helburuak betetzen. Dokumentuok 2022eko azaroaren
30a baino lehen aurkeztu beharko dira helbide honetara:

"STAFF WEEKS" ANTOLATZEKO ETA UPV/EHUko NAZIOARTEKO
HARREMANEN ARLOKO IRAKASLE-IKERTZAILEEN (IRI) ETA
ADMINISTRAZIO ETA ZERBITZUETAKO LANGILEEN (AZP)
MUGIKORTASUNERAKO DIRU LAGUNTZEN 2022eko DEIALDIA.

Att. Josu Martinez

Vicerrectorado de Euskera, Cultura e Internacionalizacion
Oficina de Relaciones Internacionales

Edificio Biblioteca, 22 planta

Barrio Sarriena s/n

48940 Leioa (Bizkaia)

Bidaia egin beharko da proposatutako ekintzaren daten barruan. Ez bada egiten
data horien barruan ez da finantzatuko. Egiaztagiriekin batera, parte hartzaileek
txosten bat aurkeztu beharko dute bileretako emaitzak edo egindako jarduerak

azalduz (2. eranskina).

Laguntza emateko baldintzak beteko ez balira, zenbatekoa itzuli beharko litzateke
abenduaren 17ko 698/1991 Dekretuaren arabera (Euskal Autonomi Elkartearen
Aurrekontu Orokorren pentzutan ematen diren dirulaguntzen bermeei eta horiek
itzultzeari buruzko erregimen orokorra arautzen duena eta horien kudeaketan
parte hartzen duten Izaiki Laguntzaileek bete beharreko baldintzak, erregimena eta
eginbeharrak ezartzen dituena).

Laguntza esleitu zaion pertsonaren batek mugikortasun ekintza egiterik ez balu,
idazki bat aurkeztu beharko dio errektoreordetzari, laguntzari uko egiteko eta
horren arrazoiak azaltzeko. Horrela, zenbateko hori banatu ahal izango da
hautatuak izan ez diren eta interesekoak diren beste eskari batzuen artean.

Egungo egoeran mugitzeko dauden zailtasunak direla eta, gomendioa da hegazkin
edo ostatu gasturik ez egitea ziur egon arte mugikortasuna egin ahal izango dela,
eta egitekotan, gastu guztien egiaztagiriak gordetzea. Horrez gain, gomendagarria
da bidaia bertan behera uzteko asegurua kontratatzea.

9. Araubide juridikoa

Deialdi honetan jasota ez dagoenerako, aplikatuko da Diru Laguntzei buruzko
azaroaren 1T7Ko 38/03 Lege Orokorra, besteak beste, diru laguntzak itzultzeari
buruzko xedapenak eta arau hauste eta zigorrei buruzko arauak.

Horretarako, ulertuko da Diru Laguntzei buruzko Lege Orokorrean beste
administrazio batzuetako organo zehatzei buruz egindako aurreikuspenak
eskumen baliokideak dituen unibertsitate organorako direla, edo, gertuen dagoen
organorako.

Leioan, 2022eko otsailaren 16an

M. Juncal Gutiérrez Mangado
Euskara, Kultura eta Nazioartekotzearen arloko errektoreordea

